
Iniziazione à a prugrammazione

Enunciatu

Ogettivi pedagogichi

Capacità messe in ballu : prugrammà i 
tramuti d’un parsunaghju nant’à un screnu 
aduprendu à Scratch. 
 
Cumpetenze messe in ballu  : circà.

Giga è u ghjallicu 
di Natale

• Prima tappa 

Sciglite stu retrupianu è pigliate à Giga walking 
cum’è fullettu, è po ridute a so maiurezza. 
 
 
 
 
• Siconda tappa 

Fate ch’ellu si tramuti Giga cù i quattru tasti 
dirizziunali di a tastera. Da ch’ellu pigli à dritta 
quand’è vo incalcate a frezza dritta, fate stu 
script è pruvate lu. Fate altri trè script ch’elli 
currispondinu à trè altri tramuti (à manca, à 
l’inghjò è à l’insù) è pruvate li. 
 
 
 
• Terza tappa 

Farete casu chì Giga ùn si tramuta micca à l’usu 
disegnu animatu, chì ùn move e so anche. 
Tocca à voi à dà li a mossa, aghjunghjendu  
u mattone “costume suivant” à i vostri quattru 
script ch’è vo pruvarete.

S’ellu viaghja à capu in ghjò Giga, cliccate nant’à 
u simbulu infurmazione di u fullettu è cambiate 
u stile di rutazione. 

Lessicu

Ghjàllicu/ghjalgu : sapin.
Retrupianu : arrière-plan. 
Tastu/tastera : touche/clavier.
Incalcà : appuyer. 
Mattone : brique. 
Fullettu : lutin. 
Tramutu : déplacement.

• Quarta tappa 

Aiutendu vi cù i mattoni sottu quì, fate di modu chì Giga dica 2 
siconde “Evviva, hè u me rigalu !” quand’ellu tocca u pacchettu 
turchinu.

Aghjunghjite issu prugramma à i vostri quattru script. 
 
Li tocca avà à dì “Hè u rigalu di a me surilluccia” 2 siconde 
quand’ellu tocca u pacchettu verde è “Ahi !” 2 siconde 
quand’ellu tocca a stella in cima di u ghjallicu. 
 
 
 
• Quinta tappa 

Aghjunghjite u pappagallu da fullettu novu, ma ùn cacciate  
à Giga.

Fate li quattru script ch’ellu si tramuti cù i tasti di a tastera.  
Ùn vi scurdate di fà li cambià di custume.
Quand’ellu tocca à Giga, ci vole ch’ellu cappii un brionu.  
Vi pudarete aiutà cù sti mattoni : 
 
Traduci bird in corsu ................................... 
 
 
 
Avà pudete migliurà u vostru ghjocu cum’ella vi pare.

Giga è u ghjallicu di Natale


